
Aksioni paqësor
Trajnim për ndërtimin e paqes
04.-14.12.2011, Krushevë, Maqedoni
Të nderuar,

Në periudhën prej 04 deri 14 dhjetor të vitit 2011, Aksioni Paqësor – Prilep, organizon Trajnim për ndërtimin e paqes. Bëhet fjalë për program themelor të edukimit për paqe i paraparë për persona nga rajonet e Maqedonisë që ishin kapluar me konfliktin e armatosur të vitit 2001, por edhe nga ato pjesë të Maqedonisë ku konflikti la gjurmë më të mëdha (Shkup, Gostivar, Prilep, Manastir, Kërçovë, Strugë, Dibër,...me rrethinat).
Koncepti i tërë i trajnimit është i bazuar në motivimin e shprehur personal për punë i cili nuk është i fokusuar në përfitimin e shkathtësive dhe gjetjen e “zgjidhjeve magjike” me përdorimin e të cilave lehtë do ti zgjidhim problemet në shoqërinë tonë, por në punë intenzive në qëndrimet dhe mendimet e veta, në sjelljen në situata, procese dhe çështje, që janë të rëndësishëm për ndërtimin e paqes në Maqedoni.

I thirrim të aplikojnë për pjesëmarrje në trajnim të gjithë ata të cilët kanë nevojë dhe motivim të veprojnë në rrethinat e tyre dhe të punojnë në ndërtimin e paqes në Maqedoni, pa dallim të moshës së tyre apo përcaktimit profesional. 

Trajnimi për ndërtimin e paqes ofron:
· Zhvillimin e ndjeshmërisë për format e ndryshme të dhunës dhe diskriminimit
· Zhvillimin e ndjeshmërisë për mekanizmat dhe dinamikën e paraqitjes së konflikteve
· Hapja e çështjeve lidhur me ballafaqimin me të kaluarën
· Këmbim kulturor ndërmjet personave nga „rajonet konfliktuoze“ dhe njohjen e “tjetrit/tjetrës”
· Përpunimi i të kaluarës, të përvojave tona personale, narativet dominante dhe shikimet si më tutje
· Inspirim dhe ide të mundshme, si mund të veprohet në shoqërinë tonë
Temat që përpunohen në trajnim janë: dhuna, të kuptuarit e konflikteve, ballafaqimi me të kaluarën, ndërtimi i paqes, aksion jo i dhunshëm, rolet gjinore, identiteti dhe identiteti nacional, diskriminimi dhe të tjera. Programi i trajnimit është i hapur dhe fleksibël, i bërë ti ndjekë nevojat, mundësitë dhe motivimin e pjesëmarrësve, ashtu që ndonjë prej temave mund edhe të mos përpunohet.
Gjuha punuese në trajnim është gjuha maqedonase. Secili pjesëmarrës i cili/e cila ka nevojë të flasë në gjuhën shqipe, atë do të mund edhe ta bëjë. Kjo zgjedhje e gjuhës punuese është bërë me qëllim që vetë procesi të jetë më fluent. Të gjitha materialet punuese të trajnimit do të jenë në dy gjuhë, në maqedonisht dhe në shqip.
Kush mund të aplikojë për pjesëmarrje në trajnim?
Trajnimi është i hapur për të gjithë të cilët punojnë apo janë aktiv në shoqata të veteranëve të luftës, shoqata të refugjatëve/personave të zhvendosur, organizata joqeveritare, mediume, sindikata, parti politike etj. Trajnimi, poashtu është i hapur edhe për individë të cilët nuk janë anëtarë në asnjë organizatë, por kanë dëshirë dhe motivim për punë në ndërtimin e paqes në Maqedoni.
Parakushte për pjesëmarrje:

· Mosha mbi 18 vjeç
· Gatishmëri ti përkushtoheni trajnimit për tërë periudhën prej 7 ditëve (pasi që punëtoritë e trajnimit janë të lidhura mes veti, pritet prezencë nga punëtoria e parë deri te ajo e fundit. Në qoftë se e dini se jeni të zënë në periudhën e zgjatjes së trajnimit, ju lusim, kësaj rradhe mos aplikoni).
· Pyetësor i mbushur me kualitet (në shtesë). Përkushtoini kohë të mjaftueshme pyetësorit, pasi që ai paraqet një burim shumë të rëndësishëm të të dhënave për ekipin e trajnuesve gjatë zgjedhjes së pjesëmarrësve në trajnim.
Temat do të përpunohen në punëtori që do të përbëhen prej ushtrime përvoje, shkëmbim të mendimeve, diskutime në plenum, punë në grupe të vogla, si dhe në prezentime të veçanta. Kjo metodologji kërkon nivel të lartë të interesimit dhe motivimit të pjesëmarrësve, si për punë të pavarur ashtu edhe për punë në ekip. Ekipi i trajnuesve nuk e ka rolin e ligjëruesve, por të udhëheqësve të punëtorive në trajnim.

Metodat që përdoren në punëtoritë janë të fokusuara në mësim nëpërmjet të pjesëmarrjes dhe kërkojnë përkushtim të madh prej pjesëmarrësve.
Ju lusim ta kini parasysh se Programi i trajnimit mund të jetë fizikisht dhe psiqikisht i rëndë dhe se ky trajnim nuk është mundësi për pushim. 
Informata teknike dhe logjistike:

Koha e punës:

9:30 – 13:00 Punëtori paraditore
13:00 – 16:30 Pauzë për drekë dhe pushim
16:30 – 20:00 Punëtori e pasditës
Në suaza të çdo punëtorie ka pauzë prej 20 minutash.

Mënyra e paraqitjes dhe zgjedhja e pjesëmarrësve:

Nëse doni të jeni pjesë e trajnimit, ju lusim ta plotësoni pyetësorin (më poshtë në këtë thirrje) dhe dërgoeni, më së voni deri më 27.11.2011, në е-mail: mirovnaakcija@gmail.com. 
Nëse në afat prej dy ditësh nuk merrni e-mail me vërtetim se fletëparaqitja e juaj është pranuar, ju lusim, dërgoeni sërish.
Për trajnimin do të zgjedhen 20 pjesëmarrës. Për rezultatet e zgjedhjes do t`ju lajmërojmë deri më 28.11.2011.

Gjatë zgjedhjes së pjesëmarrësve në trajnim, ekipi i trajnuesve do të udhëhiqet prej pyetësorit të plotësuar dhe nga nevoja për pjesëmarrje të balansuar të: meshkujve/femrave, Maqedonas/Shqiptarë/të tj., urban/rural, përvoja direkte/indirekte me veprimet luftarake.
Trajnimi do të mbahet në hotelin „Montana“ në Krushevë. Për të gjithë pjesëmarrësit është siguruar vendosje në dhoma dykrevetëshe, me mëngjes, drekë dhe darkë. Harxhimet për vendosjen, ushqimin, rrugën dhe materialet e nevojshme për punë i siguron organizuesi. Informata plotësuese do të dërgohen pasi të bëhet zgjedhja e pjesëmarrësve në trajnimin.
Ekipi trajnues:

Аna Bitoljanu (Qendra Miramida Shkup/Grozhnjan)

Blerim Jashari (Tetovë)
Goran Taleski (Aksioni Paqësor Prilep)

Boro Kitanoski (Aksioni Paqësor Prilep)
Nëse keni ndonjë pyetje, kontakti ynë është:

Aksioni Paqësor
Rr. Dimo Narednikot А1/2/31, Prilep
Tel. 048 401 888

Mail: mirovnaakcija@gmail.com
Ueb: www.mirovnaakcija.org 
Pyetësor
1. Emri dhe mbiemri:

2. Kontakti:

· Rruga, numri dhe vendi i jetesës me numër postal
· Telefon
· E-mail:

3. Data e lindjes:

4. Gjinia:
5. а) Përse je i/e interesuar për këtë trajnim? Çfarë të shtyri të paraqitesh?
b) Çfarë dëshiron të përfitosh nga ai?
(përgjigjet e këtyre pyetjeve janë burimi kryesor i informatave në proçesin e zgjedhjes së pjesëmarrësve. Mbushni qartë dhe plotësisht) 
6. Me cilat probleme lidhur me ndërtimin e paqes dhe pajtimit do të donit të kontribuoni në rrethinën tuaj dhe pse?
7. A ke marrë pjesë në ndonjë trajnim për arsim të paqes? Në cilin, në organizim të kujt?

8. Si morre vesh për këtë trajnim? (personi apo organizata nga i cili/e cila morrët vesh për trajnimin)?

9. Emri dhe vendi i organizatës në të cilën punon:

Telefon/faks,e-mail dhe ueb adresa e organizatës:

10. Shkruani diçka për organizatën e juaj dhe rolin e juaj në të (shkurtimisht). Në çka do të doje të përkushtosh vëmendje më së shumti gjatë punës suaj në organizatën e juaj?
11. A je i gatshëm të marrish pjesë në të gjitha 10 ditët të trajnimit?

12. Nevoja të veçanta:

а)  Në lidhje me ushqimin (psh. Ushqim vegetarian, të payndyrshëm, pa mish derri etj.)

b) të tjera
за мир, секогаш и секаде / për paqe, gjithmonë dhe kudo / for peace, always and everywhere

